
উঠিলা পর্ব্বত চুড়ে, হেরিলা সংসার।

দেখিতে না পেলা কিছু; লজ্জায় তখন,

অধোমুখে বীরবর রহিলা দাঁড়ায়ে।

কি বলিব দৈত্যরাজ, বিস্ময় ব্যাপার,

সহসা উদয়ে মেঘ যথা গিরি আগে,

চকিত নয়নে দেখি সেই প্রমদ্বরা,

ভীষণ মূরতি ধরি আসিয়াছে এবে।

মনোলোভা হাব ভাব, সুবর্ণ বরণ

নাহি আর; ঘোর শ্যাম স্থূল দীর্ঘকায়,

বিকট দশনাবলি লক্লকি জিহ্বা,

রুক্ষ মুক্ত কেশজাল আরক্ত নয়ন।

চিনিলাম কালী মূর্ত্তি; বুঝিলাম তবে

মহামায়া মায়া। কালী একাকিনী নহে,

দেখিলাম সাথে সে তেত্রিশ কোটি দেব,

যক্ষ রক্ষ মাতৃগণ অসংখ্য অপার।

ভয়ঙ্করা মূর্ত্তি মুণ্ড, দেখালা চণ্ডেরে;

সমরে যাইতে আজ্ঞা চাহিলা ভায়ের।

নিষেধিলা মুণ্ডে, চণ্ড, একাকী যুঝিতে।

কহিলা, সসৈন্যে গিয়া যুঝিতে দুজনে।

রোষিয়া কহিলা মুণ্ড; 'আমার সনেতে,

যুদ্ধ হতেছে চণ্ডীর, তুমি কেন তাহে

দিবে হাত? দৈত্যকুল নহেক নিস্তেজ,

		 এই পাতা শেষ সম্পাদিত হয়েছে ১৭:৪৯টার সময়, ৩ জানুয়ারি ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

